EKONOMIA ITUNAREN JUNTA ARBITRAL
ARBITRAJE BATZORDEA DEL CONCIERTO ECONOMICO

Ebazpena: R003/2026

Espedientea: E024/2023

Vitoria-Gasteiz, 2025eko otsailaren 25a.

Euskal Autonomia Erkidegoarekiko Ekonomia Itunaren Arbitraje Batzordea kide
hauek osatzen dute: Violeta Ruiz Almendral presidenteak eta Sofia Arana Landin

eta Javier Muguruza Arrese bokalek. Bada, hau erabaki dute:

ERABAKIA

AB SERVICIOS SELECTA ESPANA S.L.-k (aurrerantzean, AB SERVICIOS; IFK:
XXXXXXXX1) Bizkaiko Foru Aldundiaren (aurrerantzean, BFA) eta Zerga
Administrazioko Estatu Agentziaren (aurrerantzean, ZAEA) aurrean aurkeztu
duen gatazkari buruzkoa, zeinaren xedea baita zehaztea zeinen eskumena den
2021eko ekitaldiko sozietateen gaineko zergan (aurrerantzean, SZ) ikerketa,
garapen eta berrikuntza teknologikoko (aurrerantzean, |+G+b) jarduerak direla-
eta kenkaria monetizatzearekin lotutako ordainarazpena egitea. Gatazka hori

24/2023 espediente-zenbakiarekin izapidetzen ari da Arbitraje Batzorde honetan.

Olagibel 7, 01071 VITORIA-GASTEIZ
Helbide elektronikoa: secretaria.juntaconcierto@sepg.hacienda.gob.es

. AURREKARIAK

1.- AB SERVICIOS entitateak lurralde erkidean du egoitza fiskala, eta, 2021ean,
SZn zioz tributatu zuen eragiketa-bolumenaren proportzioan. Hurrena, BFAri
eskatu zion itzul ziezaiola 1+G+b kenkariaren monetizazioari zegokion

proportzioa.

2.- BFAK itzulketa ukatu zionez, 2023ko ekainaren 1ean zergapekoak gatazka

negatiboa aurkeztu zuen.

3.- Azken alegazioen izapidean, BFAk bere gain hartu zuen dirua itzultzeko
eskumena, Arbitraje Batzordeak behin eta berriz emandako doktrina ikusita,

zeina Auzitegi Gorenaren hainbat epaik berretsia baitzuten.

Il. ZUZENBIDEKO OINARRIAK

1.- Arbitraje Batzordearen eskumena.

Arbitraje Batzordeak eskumena dauka gatazka hau ebazteko, Ekonomia ltunaren
66. artikuluan xedatutakoaren arabera, artikulu horrek eginkizun hauek ezartzen
baitizkio:
a) Estatuko Administrazioaren eta foru-aldundien artean edo foru-
aldundien eta beste autonomia-erkidegoetako administrazioen artean
sortzen diren gatazkak ebaztea, bai tributu itunduen lotuneen aplikazioari
dagokionez, bai administrazio bakoitzari zenbateko zatia dagokion
zehazteko, sozietateen gaineko zergaren edota balio erantsiaren gaineko
zergaren baterako tributazioaren kasuetan.
b) Banakako tributu-harremanetako arazo zehatzetan ekonomia-itun hau
interpretatzeko eta aplikatzeko orduan administrazio interesdunen artean

sor litezkeen gatazkak erabakitzea.

c) Zergadunen egoitza dela-eta sor litezkeen desadostasunak ebaztea.

2.- Espedientea artxibatzea.

BFAK bere gain hartzen badu ordainarazteko eskumena, eztabaida desagertu
egiten da —horixe da Arbitraje Batzordeak gaiaren funtsari buruz ebazteko titulu

gaitzailea—, eta, beraz, prozedura artxibatzea erabaki behar da.

Horiek horrela, Arbitraje Batzordeak hau

ERABAKITZEN DU

1.- Deklaratzea prozedura artxibatu egin behar dela, beste izapiderik gabe,

bidean desagertu egin baita hura eragin zuen kausa.

2.- Erabaki hau jakinaraztea Zerga Administrazioko Estatu Agentziari, Bizkaiko

Foru Aldundiari eta AB SERVICIOS SELECTA ESPANA S.L. sozietateari.

Izpta.: Violeta Ruiz Almendral. Izpta.: ISofia Arana Landin.

Izpta.: Javier Muguruza Arrese.



